
Добар ден.  Ви благодарам што ни се придруживте мене и на мојот сопруг овде денес за да го 
прославиме доделувањето на шестата годишна награда по повод Месецот на жената.  Денес им 
оддаваме признание на пет исклучителни жени кои постигнале извонредни резултати и можат да 
послужат за пример овде во Република Македонија.  Честитки до секоја од вас.  Се приклучувате 
кон една еминентна група, бидејќи со нас во оваа просторија се повеќето од добитниците на 
наградата во изминатите години.  Денес, со нас се докторки, деловни жени, општествени 
активистки, предавачи, пеачки и дипломати, полициски службенички и мајори.  Ако има настан што 
покажува дека жените можат да бидат одлични во секоја професија, тоа е овој настан! 
 
Сепак, сакам да потенцирам, а мислам ќе се согласите дека никој од нас не може да постигне успех 
потполно самостојно. Ние сме плодови на мајки, сестри, учители, пријатели, татковци, сопрузи, 
браќа, на претпоставени и на колеги, како машки така и женски, при што секоја од овие личности 
имала своја улога, или не подучувала, или ни помагала, или не водела, или не охрабрувала.  Или, во 
некои случаи, не поттикнувала да работиме понапорно и поупорно, отежнувајќи ни ги работите за 
да успееме.  Додека ги славиме достигнувањата на жената денес, сакам да го искористам овој 
момент за да ги поздравам сите кои ги овозможиле и ги овозможуваат тие достигнувања.   
 
Во неодамнешното обраќање по повод Меѓународниот ден на жената, државниот секретар 
Кондолиза Рајс рече: „Како историјата се развива, така се повеќе државите се вреднуваат според тоа 
дали на жените им нудат еднакви можности.  Неспорно е дека напредокот на земјите се забавува 
кога жените се исклучени, и неприфатливо е што и понатаму им се ускратува правото на жените да 
го остварат својот целосен потенцијал.“ 
 
Сите знаеме дека секоја земја, вклучувајќи ги и САД, сеуште треба да работат за да им овозможат 
на жените - и на мажите – да го остварат својот максимален потенцијал.  Исто така знаеме дека во 
секоја земја треба да се продолжи да се работи на подигањето на свеста до степен кога сите, и 
лидерите и општеството во целина, ќе разберат дека со исклучување на било кој сегмент од 
општеството – дали тоа се жени или некое малцинство - само затоа што се жени или малцинство, се 
губат вредни таленти и енергија што и се потребни на секоја земја да се равива и да напредува.   
 
Сепак денес, во оваа просторија, ги имаме сите причини да се чувствуваме задоволни и исполнети 
со надеж.  Не само што имаме група на жени-предводнички,  кои го искористиле својот потенцијал 
за да постигнат исклучителни успеси на различни полиња, туку, што е можеби уште поважно, 
имаме група жени што на младите девојки и момчиња им покажуваат што се може да се постигне.  
Посакувам да секој од присутните му помогне на едно дете да продолжи по ваков пат на лично 
исполнување, достигнување и придонесување.   
 
Сега, задоволство ми е на почесните гостинки да им врачам признанија за нивните значителни 
достигнувања во сопствените професии, и воопшто во унапредувањето на статусот на жените во 
Република Македонија. 
 
Ви благодарам.   
 
 
 
 


